
Ժամանակով ըլում ա, լի ըլում մի թաքավոր ա ըլում։ էսւ֊ 

թ ա քավորին իրեք տղա ա ունենըմ, իրեք էլ ախչիկ,։ Թաքավորը 

որ շատ մենձացած ա ըլըմ, կանչըմ ա իրա իրեք տղին օսիաթ ա 

անըմ։ Ասըմ ա.— Ա՛չ որդիկ, ես մենձացել եմ, մի քանի օրից-

հետը կը մեռնեմ, ես ձեզ օսիաթ եմ անըմ, փմ իրեք հատ ախչիկը 

որ մարդու տալու ըլեք, առաշի անգամը \ով ար կը գա կուզի՝ կը-

տաք նրան։ 

Մի քանի ժամանակից հետո թաքավորը մեռնըմ ա։ 

Օրերից մի օր թաքավորի պուճուր տղեն տանը չի ըլում, ավ-

ղուշ ա գնացած րլրմ, իրի գունը գալիս ա տունը, տենըմ ա մենձ֊ 

քիրը նոթերը կիտած նստել ա։ էքսի օրն էլ որ էթըմ ա՝ գալիս ա՛ 

տենըմ էն մի քիրն էլ ա նոթերը կիտե. վեր շի օրն էլ՝ պուճուրը։ 

Մի օր հարցնում ա քվորտանցը, ասըմ ա.— Խի" եք նոթեր֊ 

ներդ կիտե։ 

Մենձ քիրն ասըմ ա.— Բա ի՞նլ անենք, իրեք քվորս էլ ուզըն-

կան եկան դևերը, ո լ մեկին էլ չտվեց մեր մենձ ախպերը։ 

— Դե որ ըտենց ա,— ասըմ ա,— էտ դևերը ո՞րդի են։ 

Մենձ ախչիկը դևերի տեղն ասըմ ա, տղեն կան լըմ ա իրանց-

մեհտ արներից մեկին, ասըմ ա.— Կէթաք Սև դևին, Սպիտակ դե-

վին, Կարմիր դևին կասեք՝ թաքավորի պուճուր տղեն, ձեզ կան-

չում ա։ 

Մեհտարը գնաց, էքսի օրը դևերին վե կալավ էկավ։ 

Դևերը որ էկան հասան թաքավորի պալատը, տղեն որ դևե-

րին տեհավ, ասեց Դուք ո՞րդ եք իմ քվերտանց ուղըմ։ 

Սև դևն ասեց. «Ես մենձ քվորդ ի ուղըմ», Սպիտակ դևն ասեց. 

«Ես էլ միշնակին ի .ուղըմ», Կարմիրն էլ ասեց. «Ես էլ պու՛ճուրին ի 

ուղըմ»։ 

Բերեց ամենքին իրան ուզածը տվեց։ Ախպրսքինքր շատ ին 

նախանձը մ պուճուր տղի վրա, դևերը որ էտ բանը իմացան, վե-

կալան իրանց ուզածները ու պուճուր աղից շնորհակալություն 

հայտնեցին, իսկ մեծեբիցը չէ, էլան գնացին։ 

Խաբարը տանք մի ուրիշ թաքավորից։ էտ թաքավորը մի սի-

րուն ախչիկ ուներ. *ոէվ որ գալիս էր ուզելու, չէր տալի։ Տեսավ, որ 

ուզընկանները շատ են զո ո. անըմ, բերեց իրա դռանը մի քառա-

սուն գազանոց ֆոր քանդեց, ամեն երկիր էլ շառ քցեց, ասեց.— Ով 

որ կարենա էս ֆորի վրովը ձին թռցնի՝ իմ ախչիկը կը տամ ըն-

տըրան։ 

էս թաքավորի պուճուր տղեն էլ մի լավ ձի ուներ, պուճուր 

տղեն որ էտ բանը իմացավ, վեկացավ նստավ իրա ձին ու քշեց-

գնաց էտ թաքավորի երկիրը։ Գնաց հասավ թաքավորի քաղաքին, 

տեհավ ամենքը մի դհից ձի են քշում, որ ֆորի վրով թռցնեն, 

բայց չեն կարըմ։ էտ օրը .էտ տղի ձին սպիտակել էր, հեռվից 

տեհան, որ մի սպիտակ ձիավոր ա գալի։ Մեկ էլ տեհան էկավ 

ֆորի վրովը թռցրեց ու անցավ էն ղիՀր։ Սաղ զարմացած կայնան, 

թաքավորն ասեց.— էտ տղեն բերեք, իմ ախչիկը տամ ըտբան։ 

Տղեն քշեց քաղաքից դուրս էկավ։ էքսի օրն էլ էկավ, քշեց 

ֆորի վրովը թռցրեց։ էտ օրը ձին կարմրել էր։ Երրորդ օրն էլ էկավ 

էլի ֆորի վրովը թռցրեց, էտ օրն էլ ,ձին սևացել էր։ Թաքավորն 

ասեց.— Ես էս իրեքից որի՞ն տամ ախչիկս։ 

Վազիր-ն ա զի րն ե րն ասեցին.— Թաքավորն ապրած կենա, 

էտ երեքն էլ որ կա՝ առաշի գալոզ տղեն ա, օրեց֊օր ձիու ռանգն ա 

փոխում։ 

Թաքավորը զարմանալով կանչեց տղին.— Ա՛յ տղա,— 

ասեց,— որ դու ըտենց քաշ տղա ես, ես իմ ախչիկը պտի տամ 

քեզ, բայց դու ղոչաղ ըլի, որ ախչիկը, մի դարվեշ կա, ընտրա ձեռ-

քից ազատես։ 

Տղեն ասեց.— Իմ հավլունի թուրը երկիր կը քանդի, դարվեշը 

ւկարա" իմ ձեռիցը ախչիկ փաղցնի։ 

Թաքավորը կանչեց ախչկան, տվեց տղին ու ասեց.— Տար, 

հալալ ըլի քեզ, միայն դարվեշի ձեռիցը, ղոչաղ ըլի, ազատա։ 

Տւյ1ն վեկալավ ախ լկան, բերեց: Շատ էր էկե՝ քիլ, ճամփին 

մտածեց. "Իմ մենձ ախպերտինքը կնիկ լոլնեն, ես որ րստրան 

տանեմ, ախպերտինքս տենսւն, անպատճառ իմ ձեռից կը խլեն, 

լավն էն ա, էթամ մի զաղի մեշ, հաց֊մաց տանեմ, ընղի ապրեմ՛ 

ո ՚ լ ախպերտիքս իմանան, ո'լ էլ դարվեշը»г 

Գոլ արի տես՝ դարվեշը էտ տղի ետևից ղարաուլ էր քաշըմ. 

տղեն գնաց հասավ մի ձոր, էն ձորի մեշը մի զաղա գտավ, ըտեղ 

նստեց թ աքավորի ախլկա հետ։ 

Տղեն օրական էթըմ էր հանդը ավղուշ, թաքավորի ախլկան էլ 

ասըմ էր.— ես որ քեղ մի սհաթ լտենամ, կը գժվեմ։ Օրական կը 

վեկենաս, կը կայն ես մեր զաղի քարափի գլխին, որ ես հա՛, քեզ 

տենամւ 

թ՛աքավորի ախչիկը օրական ըտենց էր անըմ։ 

Խաբարը տանք գավրեշից։ Դավրեշը որ իմացավ ախչկա-

տեղը, վեկացավ գնաց իրա Լալազար ձին բերեց ու ձիուն ասեց 

Քանի՛՝ սհաթը մը կարաս թ աքավորի ախլկան։ը հասնես։ 

Աին լեզու ըլավ, ասեց.— Վեկաց նստի վրես, աչքդ խփա, 

բաց արա՝ կը հասնեմ թաքավորի ախչկան։ 

Դարվեշ,ը նի էլավ, աչքը խւիեց, բաց արեց, տեհավ թաթա-

վորի ախչկա կուշտն ա։ Բերեց թաքավորի ախչկա ձեռ ու ոտր 

կապեց, մի հատ մենձ վւետ գրեց ախչկա տեղը, մի շոր էլ թցոց 

փետի ղլխին, որ տղեն չիմանա թաքավորի ախչկան տարել են, 

դարվեշը վեկալավ ախչկան ու գնաց։ 

Տղեն իրիգունը ոլրախ-ուրախ տուն դառավ։ Տեհավ որ թաքա-

վորի ախչիկը տեղից ժաժ չի գալի, մոտացավ, տեհավ մի հատ 

վ։ետ երկնցրած ա, մի հատ շոր էլ վրեն քցած< Տղեն որ տեհավ՝՝ 

խելքը ղնաց, վեր ընկավ։ Շատ էր մնացե, քիչ, մեկ էլ տեսավ 

ուշն էկավ գլուխը, ասեց, <гՎե կենամ էթամ մեր փեսեքին հայտ-

նեմ, բալքի իմանան, թե դարվեշը որդի ա տարել ախչկանըյյ։ 

Վեկացավ, նիլավ ձին, գնաց մենձ դևի տ,ունը։ Գնաց մտավ 

դևի տունը, քիրր, որ տեհավ պուճուր ախպերը էկել ա, ուրախ֊ 

ուրախ բերեց ախպորը պատվեց, ասեց.— Ա՛յ ախպեր, հլա արի 

մտի տախտի տակը, թող քոլ մենձ փեսեն գա, ես ասեմ քոլ միր-

ղամներից մեկը էկել ա, տենամ նա ինչ կասի։ 

Տղեն մտավ տախտի տակը, իրիգունը դևը տուն էկավ, թա-

քավորի ախչիկը դևին ասեց.— Աշկտ լիս ըլի, միրզամդ էկել ա: 

Դևն ասեց.— Մենձը ըլի՝ մենձ թիքեն անգաճը կը թողամՒ 

միջնակն ըլի՝ նմանապես, պուճուրն ըլի՝ գլխիս վրա տեղ ունի։ 

Ասըմ ա.— Պու՛ճուր ախպերս ա էկե։ 

Դևն ասըմ ա.— Տնաշե՛ն յ բա խի" ես թաք կացե, վեկաց 

•ուտենք, խմենք, քեփ անենք։ 

Տղեն դուս ա դալի տախտի տակից։ Ուտըմ են, խըմըմ են 

պըրծնըմ են, տղեն ըսկսըմ ա իրա գլխի էկածը պատմել դևին: 

՝Դևը որ իմանըմ ա, ասըմ ա.— Իմ միշնակ ախպերը կիմանա 

ըտրա տեղը, գնա նրա կուշտը։ 

Տղեն ասըմ ա.— Դե որ ըտ՚ենց ա, ա՛ռ էս դանակը քոլ կուշտը, 

որ էս դանակը բացվի՝ իմացի, որ .ես նեղ տեղ եմ, արի Հասի։ 

Տղեն վեկացավ գնաց միշնակ քվոր տունը։ Բերեց միշնակ 

քիրն էլ ըտբան պաՀեց, որ տենա դևի սիրտը իրա ախպրտանց 

վրա ցավը"մ ա։ 

Դևը իրիկունը տուն էկավ, ախչիկը գնաց առա շն ու ասեց.— 

•Աշկդ լիս ըլի) միրզամդ եկել ա։ 

Դևն ասեց.— Մեն՚ձը ըլի՝ մենձ թիքեն ան գաճը կը թողամ, 

միշնակը ըլի՝ նմանապես, պուճուրն ըլի՝ գլխիս վրս։ տեղ ունի։ 

էս որ ասեց, տղեն տախտի տակիցը դուրս էկավ. կերան, 

խմեցին, քեֆ արին պրծան, նստան, տղեն իրա գլխի էկածը պատ-

մեց։ 

Դևն ասեց.— 0', էտ իմ պուճուր •ախպերը կիմանա, գնա պու-

ճուր ախպոբս կուշտը։ 

Տղեն ասեց.— Դե որ ըտենց ա, ա՛ռ էս Հայլին քոլ կուշտը, 

որ օրը որ Հայլոլ էրեսը խավարի՝ ՛իմացի, որ նեղ տեղն եմ, Հասի 

ինձ օգնության։ 

Տղեն վեկացավ գնաց։ Գնաց Հասավ պուճուր քվոր տունը։ 

՛Պուճուր քիրն էլ բերեց տղին պաՀեց, իրիգունը դևը տուն գալուց 

ախչիկը գնաց դևի առաշը, ասևց.— Աշկդ լիս ըլի, միրզամդ 

էկել ա։ 

Ասեց.— Մենձը ըլի՝ զնա դուս արա, թող էթա։ Միշնակը ըլի՝ 

էլի դուս արա, թող էթա, որ պուճուրը ըլի՝ կյանքս ղուրբան ա 

ընտրան։ 

էտ որ ասեց, տղեն դուս էկավ թախտի տակից, փաթաթվե-

ցին իրար, նորից նստան կեր ու խում արեցին, տղեն գլխի էկածը 

պատմեց դևին։ 

Դևն ասեց.— էտ դարվեշը որ կա՝ էս աշխարքը քանդել ա, 

զուր տեղը մի ախչկա Համա մի էթա, կյանքդ բա գա տա: 

Տղեն ասըմ ա.— Չէ՛, ես պտի էթամ։ 

— Դե որ,— ասըմ ա,— կէթաս, դարվեշի տունը Սև ծովի, 

И պիտ ակ ծովի կուշտն ա, կարաս՝ գնա բեր։ 

Տղեն ասըմ ա.— Դե որ ըտենց ա, առ իմ մատանիքը, դիր 

մատդ, որ մատանիքը սևացավ^ իմացիր, որ նեղ տեղն եմ ընկե, 

արի '՛ասի։ 

Տղեն վեկացավ, գնաց։ Գնաց հասավ Սև ծովի, Սպիտակ 

ծովի կուշտը, մի հատ օխտը էտաժանի ամարաթ կար, ասեց. «Կա՝ 

էս ա դարվեշի տունը, լկա՝ էս ան։ Գնաց կայնավ էտ տների 

տակը. ասեց. «Ո՞նց իմացնեմ ախլկան, որ վեկանա, փախչենք»: 

Դուռը ծեծեց՝ լիմացավ, կամաց ձեն տվեց՝ լիմացավ, մի քար 

վեկալավ քցեց՝ շուշեն շարդվավ։ Ախչիկը չուշի չարղված տեղից 

գլուխը հանեց, թամաչ արեց, տեհավ, որ թաքավորի տղեն ա, 

էկել ա, որ իրան տանի։ Վեր էկավ ուրախ-ուրախ տղի հետ փա-

թաթ վան իրար։ 

Ախչիկը ասեց.— Վեկա՚ց էթանք, դարվեչը հմի կը գա։ 

Տղեն ախլկանը նստացրեց ձիու թարքը ու փախցրեց տարավ: 

•Շատ էր գնացե՝ քիլ, գարվեչը եկավ տունը, տեհավ թաքավորի 

ախչիկը չկաւ «Հա,— ասեց,— կա՝ թաքավորի տղեն ա տարե, չկա՝ 

թ աքավորի տղեն ա տարե3)։ 

Գնաց ձին քաչեց գոմից, նստավ, հավալամիշ էլավ երկինքը, 

շատ գնաց՝ քիչ հասավ տղին։ 

— Հե՛յ,— ասեց,— թաքավորի տղա, ո՞ւր ես տանըմ իմ 

կնիկը։ 

Թաքավորի տղեն որ դարվեշին տեհավ, չոքերը դողաց։ Դար-

վեշը Հասավ մի սիլլա տվեց տղին ու ախլիկը ձեռիցը խլեց տա-

րավ։ 

Թաքավորի տղեն նորից ընկավ ախչկա եգեվը, գնաց տեհավ, 

որ դարվեշը տունը չի, ախչկան կանչեց վե բերեց ցած, էլետ դրեց 

ձիու վրեն, փախցրեց։ 

О ատ էր գնացե, քիչ դարվեշը էկավ տունը, տեհավ, որ թա-

քավորի ախչիկը չկա, քաշեց նստեց ձին ու թուրը վեկալավ, գնաց։ 

Ախչիկը դառավ ետ թամաշ արեց, ասեց,— Ա՛յ տղա, էլետ 

էկավ։ 

Ասավ,— Տես՝ հեռո՞ւ ա, թե՝ մոտ։ 

Ախչիկը թամաշ արեց ու ասեց.— Տղա՛, դարվեշը հասավ։ 

Մեկ էլ տեհավ փշշալով վեր էկավ աղաքները։ 

Ասեց,— է ՛ , թաքավորի տղա, որ ես քեղ չփրթեմ, ղու քու 

դնին չես կայնի։— Թուրը քաշեց ու տղին ղիմա-ղիմա կոտորեց։ 

Ախչիկը լաց էլավ, տղի կտորները թոփ արեց, լցրեց ձիու 

խուրջինը ու բրախեց, ձին գնաց։ 

Դարվեշը վեկալավ ախչկան ետ բերեց, ասեց.— Թե որ մեկ 

էլ կը տանի՝ թող պարծենա։ 

Խաբարը տանք դևերից, պուճուր դևը տեհավ մատանիքը սևա-

ցել ա. «Օ՚հ,— ասեց,— թաքավորի տղին փորձանք ա պատահել»? 

Վե կացավ ու առանց խոսալ գնաց միշնակ ախպոր կուշտը։ Ասեց.— 

Ա՛յ միշնակ ախպեր, քեզ նշան չի" տվե մեր միրզամր։ 

Միշնակ ախպերը մտիկ արեց, տեհավ հայլին խավարել ա, 

ասեց.— Հայլին խավարել ա, կա-չկա՝ մի բան ա պատահել: 

— Որ ըտենց ա, վեկաց գնանք մեր մենձ ախպոր կուշտը: 

Գնացին մենձ ախպոր կուշտը, տեհան մենձ ախպոր գանակն 

էլ ա բացվե։ Մենձ դևն ասեց Հա՛յ գիտի, վեկացեք Էթանք տղի 

հավարին։ 

Վեկացան հենց տանից դուս Էկան, տեհան թաքավորի տղի 

ձին գալիս ա, բայց վրեն մարդ չկա։ Վազան ձին բռնեցին, տե-

հան խոլրշնի մեշը տղի շանդակի կտորները լցրել են։ Լաց րլելով 

բերեցին մենձ դևի տունը, ամենքը մի հնար սկսեցին ձեռք բերելըհ 

«Բա ո՞նց անենք, լավացնենք թաքավորի տղին»։ 

Մենձ դևը ասեց.— Կտորները շարելը ձեզանից, լավսւցնելո 

ինձանից, ճամփոլ դնելը միշնակ ախպորից։ 

Պուճուր ախպերը շանդակի կտորները տեղը տեղին դրեց, 

մենձ ախպերը բերեց կտորները կարեց, ձութը քսեց մի շորի վրա, 

տղի շանդակը դրեց շորի մեշը ու փաթաթեց, որ կտորները չխախ-

տըվի իրարից։ նորից վեկացավ գնաց իրա տան պահած անմահա-

կան շուրը բերեց, մի կաթ լցրեց տղի բերանը։ Տղեն զարթնեց ու 

աշկերը տրորեց.— 0',— ասեց,— ինչ շատ քնել եմ։ 

Մենձ դևն ասեց.— Ի՞նչ քնել, ինչ բան, այ տնաշեն, կտորներդ 

հազար ին դառե։ 

Էլի նորից ախչիկը միտն ընկավ։— Ա՛խ,— ասեց,— ես պտի 

գնայի թաքավորի ախչիկը բերեի, մտահան եմ արե։ 

Մենձ դևն ասեց.— Վերջ տո՛ւր, ափսոս ես։ 

Տղեն Ասեց, Վեկացավ գնաց։ Միշնակ դևը տարավ ճամփա 

դրեց ու գառավ Էկավ։ 

Տղեն գնաց հասավ դարվեշի տներին։ Ախչիկը որ տեՀավ, 

ինքն իրան զարմացավ, ասեց.— Ա՛յ տղա, ափսոս չե՞ս ղու, թող 

գնա ուրիշի առ, Էլի։ Էլ ինձանից Էս աշխարքում ը չկա՞։ 

Տղեն ասեց.— Կաս-չկաս՝ ղու ես, ես քեզ պտի տանեմ։ 

Ասըմ ա.— Էլ ինձ չես կարա զոռով տանել, մնում ա մի 

հնարք անել։ 

Տղեն ասում ա.—Դե որ ըտենց ա, դու նրա հոգու տեղը իմա-

ցի, ես կէթամ էնտրա հոքին կը բռնեմ, հո քուն կը սըպանեմ, բալ-

քի նա մեռնի։ 

Ախչիկն ասում ա.— Լավ, դու գնա թաք կաց, ես կիմանամ՝ 

քեղ կասեմ։ 

Տղեն էթըմ ա տափ ա կենում, դարվեշը տուն ա գալի, տե-

նում ւս ախչհկը նոթերը կիտել ա, ասում ա.— Հը՛, Ի՛՛նչ կա, թա-

քավորի ախչիկ: 

— Ինչ պտի ըլի, դու սաղ օրը էթըմ ես, քե համա ման ես 

դալի, ես տունը մենակ գժվում եմ. հոգուդ տեղն էլա չես ասում, 

որ մեկ-մեկ հետը խոսամ։ 

— է ՛ , տնաշեն,— ասըմ ա,— իմ ֆոքին որ կա, էն ավելն ա, 

որ մաշվեց՝ ես կը մեռնեմ։ 

էքսի օրը դարվեշը էթում ա ման դալու, ախչիկը ավելը 

ճխտում ա թունդիրը։ Տղեն գալիս ա ախչկան հարցնում ա Իմա-

ցա՛ր,— ասում ա,— հոգու տեղը։ 

— Իմացա, լավ էլ կրակեցի։ 

— Ի՛նչն էր, որ կրակեցիր։ 

Ասեց.— Ավելն ա։ 

Այեց.— Քեզ խափ՛ել ա, ավելից էլ հոգի կըլի՞ւ Մի լավ իմա-

ցիր, Լքոլց ինձ ասա։ 

Ախչիկը տեհավ, որ իրիկունը դարվեշը տուն էկավ, էտ օրը 

ավելի շատ նոթերը կիտեց, նստավ: 

Դարվեշը հարցրեց.— էսօր խի՞ ես նոթերդ կիտել։ 

Ասեց.— Ընենց բան ես խոսըմ, որ էփած հավն էլ կըծիծաղի, 

ավելն ի՞նչ ա, որ հողի ըլի, դու ինձ չես հավատը մ, էլ ես քու կուշ-

տը խի՝ եմ ապրում։ 

Դարվեշը տեհավ, որ թաքավորի ախչիկը շատ ա նեզանըմ, 

ասեց. — Ա՛յ տնաշեն, ինչ ես ուղըմ իմ ֆոքուց, իմ ֆոքին որ կա՝ 

Սև 6ովի, Սպիտակ ծովի արանքին մի սպիտակ դև կա, ընտրա 

փորին ա։ Մի պուճուր ղուտկի մեշ իրեք հատ ծիտ ա, որ էն ծտերր 

սատկեն՝ ես էլ կմեռնեմւ 

Մնաց, առավոտը դարվեշը գնաց ման գալու, ախչիկը վեր 

էկավ, վազավ տղի կուշտը ու ասեց Ա՛յ տղա, էսօր լավ իմա-

ցել եմ: 

— Հը,— ասեց,— ի՞նչ ա, չըլի էլի խափել ա։ 

Ասեց.— Սև ծովի, Սպիտակ ծովի արանքին մի սպիտակ դև 

կա, դարվեշի հոքին ընտրա փորի մեշն ա, մի ղուտկի մեշ իրեք 

հատ ծիտ ա։ 

— Լավ,— ասեց տղեն,— որ ըտենց ա, ես կէթամ կը սպանեմ։ 

Տղեն ձին նիլավ ու գնաց։ Գնաց հասավ Սև ծովի, Սպիւոակւ 

ծովի արանքը, տեհավ հեռվից մի ջանավար գև ա էրևում։ Դևը որ 

ըտրան տեհավ, ընենց եգին էկավ դըբա տղեն, որ ընրա գալու, 

ծովի լափինը շուռ էր գալի իրար գլխի, էլ գևի աշկերը բան չէր 

տենըմ։ Տղեն որ տեհավ դևի գալը, տվեց գնաց Սև ծովի մեշտե֊ 

ղով էկավ, որ դևի քամակից տա։ Բայց դևի աշկին էն տղեն չէր 

էրևում, շրի լափինը ,ընդար որ շուռ էր գալի գլխին։ Տղեն մոտե-

ցավ դևի ետևից հավլունի թուրը որ քաշեց, էն սըհաթը դարվեշի 

գլուխը ցավաց։ «0', — ասեց,— տղեն հոգուս տեղը իմացել ա /»а 

վազեց։ 

Բ՛ող դարվեշը գնա, մենք խաբարը տանք տզից։ Տղեն հասավ 

դևին, որ մի հատ հավչոլնի թրով չտվեց՝ դևի օխտը գլուխն էլ վ ր ի ֊ 

ցը կտրեց։ էն սհաթը դևի փորը ճղեց, տեհավ, որ մի պուճուր շոլշե 

ղուիթկ կա մեշը, ղութիկը վե կալավ, բաց արեց, մի ծիտը հանեց, 

ւըլինքը քաշեց ու քցեց։ Դարվեշը• քիչ թուլացավ ու վազեց դըբա 

տղեն։ Տղեն որ տեսավ դարվեշը գալիս ա, էն մեկի շլինքն էլ քա-

շեց։ Դարվեշը աղաչելով մոտեցավ ասեց.— Դու քոլ աստվածդ, 

էտ մեկն էլա տուր* 

Տղեն ասեց. — Մոտ արի՛, տամ։ 

Դարվեշը մոտացավ, տղեն ծտի գլուխը բռնեց իրա ձեոր, 

շանդակը տվեց դարվեշին։ 

Դարվեշը ձեռը մեկնեց, ափալ-թափալ ծիտը բռնեց, հենց, 

բռնելուն պես, տղեն թափ տվեց ու գլուխը մնաց իրա ձեռը, շան-

դակը՝ դարվեշի։ Հենց Էտ սհաթը դարվեշը մեռավ ու իշավ շրի 

տակը։ Տղեն նորից ուրախ-ուրախ Էկավ դարվեշի տունը, աներկ֊ 

լուղ մտավ նեքսև։ Ախչիկը որ տեհավ, վազեց փաթաթվեցավ: 

— Հը, ի՛՛նչ արիր,.— ասեց ախչիկը։ 

— Էն օրին քցի, որ նա Էլ քու Էրեսը տենա', սըպանեցի, 

ծովը քցեցի։ 

Որ ըտենց ա, արի նստենք մի իշտահով հաց ուտենք։ 

Նստան հաց կերան, պրծան, վեկացան դարվեշի տան թանգա-

կին ապրանքները սաղ վե կալան՛ ու գնա՛ցին՛։ Գնացին հա-

սան իրանց երկիրը։ Պատրաստություն տեհան, բերեցին Դարա-

չիչակոլ եզան միսը,. Եղվարդի՝ հացը, Աղրուլազա՝ բրինձը, Գյու-

լաբլվա՝ եղը, Ղըզըլթա մուրա՝ գինին, Հաշիղարի՝ արաղը։ Մ արդ 

ղրկեց կանչեց իրա փեսեքին՝ Սև դևին, Կարմիր դևին, Սպիտակ 

դևին ու իրա իրեք քվորը։ Օխտը օր, օխտը քշեր հարսանիք արինէ 

Նրանք հասան իրանց մուրազին, դուք Էլ հասնեք ձեր մпւրшղին^ 

Երկնքից իրեք խնձոր վեր Էկավ. մեկ-ը՝ ասողին։, մեկը?' լսողին„ 

մեկն Էլ ալամ աշխարին.։ 




